
Шағын орталықта ұйымдастырылған сайыс
Б.Амалбеков

атындағы тірек
мектебінің шағын
орталық тобында
өте керемет сайыс
ұйымдастырылды.
Қазақ қыздарының
анасының жақсы
қасиеттерін бо-
йына сіңіріп
өсуіне, аналарынан
үйренгенін көрсете
білуге және өмірде
қолдана білуге
дағдыландыру, са-
насына туған ана-
сына деген құрмет,
с ү й і с п е н ш і л і к ,
мақтаныш сезімін

ұялату, ұлттық рухты сіңіру, ана тілін, дінін, оның тарихын, мәдениетін, өмірін, кәсібін қастерлеп,
салт-дәстүрін, рухани-мәдени мұраларын меңгерте отырып, қазақ қызына тән қасиеттерге баулу
мақсатында   мектебімізде "Анаға қарап қыз өсер" аналар сайысы ұйымдастырылды. Сайысты
ұйымдастырған шағын орталық тәрбиешілері  Балшық Мөлдір мен Саягүл Асылбекова. 

Сайысқа  3 ата -ана қатысты. Нәтижесінде бас жүлдемен Зейнулла Әдемінің анасы  -Жанатова Ай-
герім Талғаткызы марапатталды. 1 орынға Сағат Ферузаның анасы -Рахымжан Перизат Тілегенкызы
және  Бейсенбекова Раянаның анасы - Үмбетжанова Айсұлу Ерланқызы ие болды. 

Әділ қазылар алқасы аудандық білім бөлімінің бастауыш сыныптары мен мектепке дейінгі ұйымның
әдіскері Күлшат Ашықбекова  , мектебіміздің бастауыш сыныптар бірлестік жетекшісі, әдіскер Алина
Маржан, тәрбие ісінің меңгерушісі Айгүл Айткеновналар  сайысқа қатысушыларға әділ бағаларын
беріп, тілектерін білдірді.

Балшық Мөлдір,
Б.Амалбеков ЖББ мектебінің ұстазы 

Нәзік жандылар-наурыз думанында 

Наурыз мерекесі қарсаңында тамаша шара жүзеге асты. Ауданымызда құрылған қыздар жамағаты
және белсенді қыз-келіншектердің ұйымдастыруымен  қыздарға арналған наурыз тойы өткізілді. "Са-
фари" мейрамханасында өткен мерекеге барлық тілек білдіруші нәзік жандылар қатысты. 

Шара барысында ауданымыздың бас имамы Асқар Қуатбек, Ғ.Тілеухан мешітінің  имамы Искаков
Айтболат сөз сөйледі. Жалпы саны 120 қыз бас қосқан кеште ұлттық мәзірге толы ақ дастархан жа-
йылды, көңілді ән шырқалды, тәлім-тәрбиесі мол дүниелер паш етілді. Сондай-ақ, 1000-10 000 теңге
аралығында сертификаттар таратылды, лоторея ойнатылды, ұлттық ойындар ойнатылып, сыйлықтар
берілді. "Әжелер алқасы" ән айтып, көрініс көрсетті. "ҚР мәдениет қайраткері" төсбелгісінің иегері
Ләззат Нұрланқызы ақ тілегін білдіріп, "Әжелер ансамблін" құруды ұсынды.

Жалпы бұл мерекеде тілегі мен ниеті бір қыз-келіншектер бас қосып, уақытты пайдалы өткізді.
Мұндай жиындар әлі де жалғасын таба бермек. 

Өз тілшімізден

Арқаның арда ұстазы- Хамит Жаманов 
Бидайық

ауылының үлгілі
кітапханасында
Арқаның арда-
гері Жаманов
Х а м и т
С м а й ы л ұ л ы
ж а й л ы
«Арқаның арда
ұстазы» атты
танымдық сағат
өткізілді.

Оқу ағарту
үздігі, Сарыарқаға еңбегі сіңген қарт ұстаздың жүріп өткен жолдары, еткен еңбектері, қоғамда жасаған
қызметтері жайлы жас жеткіншектерге, оқырмандарға қызықты да, танымдық ақпараттар берілді.
Ақынның түрлі тақырыптарда жазылған өлеңдері, ағарту жолында жасаған еңбектері яғни ел мен жер
тарихына  жазылған  толғаныстары оқырмандарды ойландыра түсті.
Өлкемізден  шыққан белгілі адамдар жайлы танымдық сағаттар біздің кітапханамызда  жиі өтіп

тұрады.
Мақсатымыз, оқырмандар санасына өлкетану тарихын, онда өсіп өнген танымал тұлғалар жайлы

кеңінен насихаттау, жасөспірімдерді патриоттық рухта тәрбиелеу.
А.Самаева, 

Бидайық ауылдық үлгілі кітапханасының кітапханашысы

Сүйінші.Сүйінші.Сүйінші!
«Балдәурен» марапат шыңында

Өнерлі өлке Жаңаарқаның өнер ордасында сүйінші жаңалық! Ұлыстың Ұлы
күні Наурыз мерекесінде мәдени-сауық орталығының «Балдәурен» үлгілі би-
шілер тобы Өзбекстан астанасы Ташкент қаласында өткен  Халықаралық «Nau-
ryz Fest» байқауына қатысып, әлемнің түкпір-түкірінен келген 66 бишілер
тобының ішінде топ жарып  «Бас жүлде» иеленді. 

Ауданымыздың атын биік шыңға көтеріп, марапат биігінен көріне білген
«Балдәурен» бишілер тобының мың бұралған бишелері және топ жетекшілері
Гүлдана Қасымханқызы мен Ардана Қанатқызын құттықтаймыз. Сондай-ақ
балаларының биіктен көрінуіне ықпал етіп, демеушілік жасаған барша
балдәурендікдердің ата-аналарына зор алғысымызды білдіреміз. Құрметті
балдәурендіктер алар асуларыңыз бен шығар шыңдарыңыз көп болсын! 

Айгүл Үмбетжанқызы,
Мәдени-сауық орталығының директоры

“Тұмар” би ансамблі - таланттар
қатарында 

Би -көркем қимылдың әуенмен үйлесіп, айтар ойын қимыл арқылы жеткізетін

өзіндік ерекшелігі бар тамаша өнер туындысы.   Би өнерімен биді қатты жақсы
көретіндер айналысады.  Ауданымызда тал шыбықтай бұралып,  қазақ өнерін
баршаға паш етіп жүрген “Тұмар” би  тобының жетістіктері жетерлік.  “Тұмар”
би ансамблінің  өнерпаздары   алғаш құрылған бетте ақ жүлдегерлер қатарынан
көріне  бастады.   Осы топтың жетекшісі  Меңдібаева Гүлдана
Қасымханқызының балаларға қоятын талабы өзгеше. Алдымен балалардың иіл-

гіштігіне  көңіл бөлетін жетекшінің әр биі бір қойылым.   
Таяуда “Тұмар” би ансамблінің қыздары  Шымкент қаласында өткен  “Талантты
Қазақстан” байқауында  6-7 жас және  12-14 жас  аралығындағы  би сайысында
қос  бірдей “Тұмар” би ансамблі І орынды қанжығалап қайтты. 

Наурыз айында  Республикалық  балалар мен  жасөспірімдер арасында  өткен
“IQ STAR 2023” өнер байқауында “Тұмар” би ансамблі бас жүлдеге ие болды. 
Өнерлерің өрге жүзсін, “Тұмар” тобының биші ханшалары. Сендерге тек
сәттілік тілейміз. Алар асу, шығар биіктерің көп болсын. 

janaarkagazeti-akparat

